
	БОСНА И ХЕРЦЕГОВИНА

	Brčko distrikt BiH
	
	Брчко дистрикт БиХ

	SKUPŠTINA

KOMISIJA/POVJERENSTVO ZA UPRAVU I FINANSIJE/FINANCIJE 
	
	СКУПШТИНА

КОМИСИЈА ЗА УПРАВУ И ФИНАНСИЈЕ

	Mladena Maglova 2, 76100 Brčko distrikt BiH, telefon i faks: 049/215-516          
	Младена Маглова 2, 76100 Брчко дистрикт БиХ, тел. и факс: 049/215-516


Broj: 01.8-13-177/24                                                                                                                                          

Brčko, 17. 1. 2024. godine






Na osnovu članova 31 i 34 Zakona o izvršenju Budžeta Brčko distrikta BiH za 2024. godinu („Službeni glasnik Brčko distrikta BiH“, broj 1/24)  i člana 3 Odluke o načinu raspodjele sredstava donacija predsjednika Skupštine Brčko distrikta BiH, broj: 01.8-13-176/24                                                                                                                                          od 17. 1. 2024. godine, Komisija za upravu i finansije na 59. sjednici održanoj 17. 1. 2024. godine, donosi: 
O D L U K U

O USVAJANJU PROGRAMA UTROŠKA SREDSTAVA TEKUĆIH DONACIJA 
PREDSJEDNIKA SKUPŠTINE BRČKO DISTRIKTA BiH ZA 2024. GODINU
Član 1

Usvaja se Program utroška sredstava tekućih donacija predsjednika Skupštine Brčko distrikta BiH za 2024. godinu u ukupnom iznosu 464.000,00 KM.

Član 2
Sastavni dio ove odluke je Program utroška sredstava tekućih donacija predsjednika Skupštine Brčko distrikta BiH za 2024. godinu.
Član 3
Ova odluka stupa na snagu danom donošenja i objavit će se u „Službenom glasniku Brčko distrikta BiH“. 

  P R E D S J E D A V A J U Ć I
KOMISIJE ZA UPRAVU I FINANSIJE

                                                                                                          Abdulah Iljazović
DOSTAVLJENO:

1. Direkciji za finansije Brčko distrikta BiH

2. Evidenciji

3. Arhivi
P R O G R A M 
UTROŠKA SREDSTAVA TEKUĆIH DONACIJA 
PREDSJEDNIKA SKUPŠTINE BRČKO DISTRIKTA BiH ZA 2024. GODINU
a) NAZIV PROGRAMA

Član 1
Program utroška sredstava tekućih donacija predsjednika Skupštine Brčko distrikta BiH za 2024. godinu.

b) PRAVNI OSNOV DODJELE SREDSTAVA
Član 2

Pravni osnov dodjele sredstava je Zakon o budžetu Brčko distrikta BiH, Zakon o izvršenju budžeta Brčko distrikta BiH za 2024. godinu i Odluka o načinu raspodjele sredstava donacija predsjednika Skupštine Brčko distrikta BiH, broj: 01.8-13-176/24                                                                                                                                     od 17. 1. 2024. godine.
c) NAČIN DODJELE SREDSTAVA

Predsjednik Skupštine Brčko distrikta BiH će imenovati komisiju koja će vršiti kontrolu podnesenih zahtjeva na način propisan članovima 6 i 7 Odluke o načinu raspodjele sredstava donacija predsjednika Skupštine Brčko distrikta BiH. 
d) SVRHA PROGRAMA

Član 3
Programom utroška sredstva raspodjeljuju se sredstva donacija u svrhu pomoći fizičkim licima i podrške udruženjima i fondacijama za realizaciju planiranih aktivnosti, kao i sponzorstva odnosno pokroviteljstva. 
e) KRITERIJI ZA RASPODJELU SREDSTAVA

Član 4
Kriteriji za raspodjelu sredstava donacija propisani su članovima 4 i 5 Odluke o načinu raspodjele sredstava donacija predsjednika Skupštine Brčko distrikta BiH.
f) VISINA SREDSTAVA 
Član 5
Visina sredstava za ovu namjenu iznosi ukupno 464.000,00 KM i raspoređuje se na sljedeći način:
· Tekuće donacije fizičkim licima u iznosu 87.000,00 KM i

· Tekuće donacije udruženjima i fondacijama u iznosu 377.000,00 KM.

g) NAMJENA SREDSTAVA
Član 6

(1) Sredstva su namijenjena za jednokratne pomoći:

a)  fizičkim licima za rješavanje stanja socijalne potrebe, za potrebe liječenja, kao pomoć učenicima i studentima, te licima koji svojim radom djeluju u oblastima kulturnog, sportskog, naučnog ili drugog stvaralaštva, 

b) kulturnim, sportskim, naučnim, zdravstvenim i drugim udruženjima i fondacijama za realizaciju planiranih aktivnosti, te za sponzorstva odnosno pokroviteljstva.
h) IZVORI SREDSTAVA

Član 7
Sredstva iz člana 1 ovog programa obezbijeđena su u Budžetu Brčko distrikta BiH za 2024. godinu, na organizacionom kodu 10010001 – Skupština Brčko distrikta BiH i ekonomskim kodovima 614200 – Tekuće donacije pojedincima i 614300 – Tekuće donacije neprofitnim organizacijama.
i) NAZIV KORISNIKA SREDSTAVA
Član 8
Korisnici sredstava su fizička lica, udruženja i fondacije koja ispunjavaju uslove propisane Odlukom o načinu raspodjele sredstava donacija predsjednika Skupštine Brčko distrikta BiH.
j) ROK U KOJEM SREDSTVA MORAJU BITI UTROŠENA

           Član 9
Krajnji rok do kojeg korisnik sredstava mora utrošiti dobijena sredstva je 30 dana od dana realizacije aktivnosti za koju je sredstva dobio. 
k) NAČIN I KONTROLA UTROŠKA SREDSTAVA
Član 10
Predsjednik Skupštine Brčko distrikta BiH imenuje komisiju koja će vršiti kontrolu utroška sredstava donacija na način propisan članom 6 Odluke o načinu raspodjele sredstava donacija predsjednika Skupštine Brčko distrikta BiH. 
l) NAČIN I ROK IZVJEŠTAVANJA O UTROŠKU PRIMLJENIH SREDSTAVA
Član 11
(1) Način i rok izvještavanja o utrošku primljenih sredstava propisani su Zakonom o izvršenju budžeta Brčko distrikta BiH za 2024. godinu i članom 9 Odluke o načinu raspodjele sredstava donacija Skupštine Brčko distrikta BiH.
(2) U skladu s članom 34 stavovima 9 i 10 Zakona o izvršenju budžeta Brčko distrikta BiH za 2024. godinu, a uzimajući u obzir namjenu sredstava koja se, shodno odredbama člana 4 Odluke o načinu raspodjele sredstava donacija predsjednika Skupštine Brčko distrikta BiH, dodjeljuju fizičkim licima, na iste se ne primjenjuju obaveze utvrđene stavom 1 ovog člana.
m) POSTUPANJE SA DODJELJENIM SREDSTVIMA KOJA NISU UTROŠENA U PROPISANOM  ROKU

Postupanje sa dodijeljenim sredstvima koja nisu utrošena u propisanim rokovima propisano je članom 9 Odluke o načinu raspodjele sredstava donacija predsjednika Skupštine Brčko distrikta BiH. 

Član 12

Ovaj program stupa na snagu danom donošenja i objavit će se u Službenom glasniku Brčko distrikta BiH.
Broj: 01.8-13-177/24-1                                                                                                                                        

Brčko, 17. 1. 2024. godine
 P R E D S J E D A V A J U Ć I
KOMISIJE ZA UPRAVU I FINANSIJE
                                                                                                        Abdulah Iljazović

